                                                          DJEČIJA NEDJELJA
Dječija nedjelja je poseban  dan posvećen djeci i njihovim pravima.  
Osnovana je 1934. godine. Obilježava se 01.10 i traje jednu sedmicu, odnosno sedam dana.
Dječija nedjelja podsjeća ljude na dječija prava. Ova sedmica je posvećena podržavanju djece i  njihovih prava. Organizovane su različite kulturno-obrazovane, sportske, edukativne, rekreativne i druge manifestacije i aktivnosti posvećene djeci. 
Tradicionalno se obilježava širom Bosne i Hercegovine i njeni glavni ciljevi su: 
-Skretanje pažnje na djecu i njihova prava. 
-Ukazivanje odgovornosti od strane škole i porodice. 
-Promocija prava djeteta. 
-Poboljšanje društvene brige za djecu. 
-Jačanje odgovornosti svih subjekata zaštite koji brinu o djeci. 
Prava djeteta:  
1. Sva djeca i mladi imaju ista prava. Ni jedno dijete ne smije biti oštećeno na bilo koji način zbog svog spola, boje kože, jezika, religije i izgleda. 
2. Djeca i mladi imaju pravo na najveću moguću mjeru zaštite zdravlja i  zdravstvene i medicinske brige. Sva djeca imaju pravo na liječenje i trebaju biti zdrava. Dječije zdravlje, kao i svačije, je važnije od svega ostalog. 
3. Djeca i mladi imaju pravo na besplatno osnovno obrazovanje. Isto tako, mora im se osigurati školama koje bi ih mogle dalje obrazovati. Važno je da svako dijete dobije potrebno obrazovanje i niko ne smije pokušavati spriječavati djecu u tome. 
4. Djeca i mladi imaju pravo na odmor, slobodno vrijeme, igru, te sudjelovanje u kulturnim i umjetničkim aktivnostima. Važno je da svako dijete ima dovoljno vremena za igru i odmor i ne trebaju osjećati veliki stres oko nečega. Naravno, ne trebaju ni u čemu popuštati, posebno ne u školi, ali je važno da se odmaraju i njihovo zdravlje je važnije. 

5. Djeca i mladi imaju pravo na informiranje, da slobodno kažu svoje mišljenje i da budu saslušani. Djeca i mladi imaju pravo na svoje mišljenje i trebaju ga iskazivati bez straha da će ih neko osuđivati ili izazivati zbog toga. 
6. Djeca i mladi imaju pravo na dobar odgoj. Njihovi roditelji ili odgajatelji ne smiju primjenjivati silu. Zloupotreba i zlostavljanje djece je zabranjeno. Ovo je velik i nažalost čest problem u cijelom svijetu. Iako je zabranjeno, dešava se. Sva djeca i mladi trebaju biti dobro tretirani i njihovi roditelji ili odgajatelji su odgovorni za njih i trebaju biti tu kako bi im pomogli kada im je potrebna pomoć i kako bi ih saslušali. 
7. Djeca i mladi imaju pravo u ratu i bijegu dobiti pomoć i zaštitu. Njihovi, kao i svačiji životi su važni, ali oni, kao omladina, imaju pravo na ovakvu pomoć i zaštitu. 
8. Djeca imaju pravo na zaštitu od rada kojim bi bili iskorišteni i na zaštitu od seksualnog zlostavljanja. Bilo kakva upotreba i zlostavljanje djece je zabranjeno, ali se to opet dešava, naravno uz posljedice za onoga koji to čini, ali kada se uradi onda se nemože lahko ispraviti i važno je da se to uopće ne dešava. 
9. Djeca i mladi imaju pravo na život sa svojim roditeljima i na kontakt s oba roditelja ako oni žive razdvojeno. Osim ako je osoba sa autoritetom odlučila da dijete ne smije dolaziti u kontakt za jednim ili oba roditelja, do čega obično dolazi kada je dijete zlostavljano i korišteno, svako dijete ima pravo na kontakt sa svojim roditeljima ili starateljima. 
10. Djeca i mladi sa poteškoćama u razvoju imaju pravo na posebnu podršku i unapređenje, kao i na aktivno sudjelovanje u društvenom životu. Svako dijete ima pravo da traži pomoć kada mu zatreba. Ovo je jedan od najvažnijih razloga zbog kojih bi dijete moralo tražiti pomoć. Ako dijete ima ovakvih problema, važno je da se oni što prije riješe ili bar pokušaju riješiti, i ako nisu skroz rješivi, onda ih je potrebno ublažiti, odnosno bar ih malo popraviti. 
11. Djeca i mladi imaju pravo da dobivaju potrebnu količinu hrane i tečnosti. Naravno, ima i porodica koje su siromašne i nemaju dovoljno novca kako bi svima u porodici obezbijedile hranu i tečnost. Zato obično roditelji ili staratelji hranu i tečnost prvo daju djeci, a tek onda ostatak uzimaju za sebe. Ima i porodica u kojima su roditelji ili staratelji okrutni i ne žele djeci dati onoliko hrane i tečnosti koliko im je potrebno. Taj problem se pokušava obuzdati, iako je skoro nemoguće skroz popraviti taj problem. 
 Nažalost, na svijetu ima jako puno djece i mladih koji su zlostavljeni i iskorišteni na svakakve načine. 

Dječija nedjelja je organizovana kako bi ovi problemi, kao i prava djece, dobila više pažnje. Dječija nedjelja je tu da podsjeti ljude na ove probleme i da smanji broj slučajeva zlostavljanja i iskorištavanja djece.  
~SVA DJECA I MLADI IMAJU SVOJA PRAVA KOJA SU LJUDI OBAVEZNI POŠTOVATI. ZA ONE KOJI ODBIJAJU POŠTOVATI TA PRAVA POSTOJE POSLJEDICE.~ 
                                                                                                PRIPREMILE:Neila Jašarević  VII-1

                                                                                                                       Mia Šekerović  VII-3
                                                                                                                   Rania Telalović VII-3
                                                                                                                 ~Sekcija: CIVITAS~
